
Şərhlər
GİRİŞ
Müəssisələr uzunmüddətli aktivlərin əldə olunmasını aşağıdakı dörd üsulla maliyyələşdirə bilər:

1. müəssisənin sərəncamında olan pul vəsaitlərindən istifadə edərək; 
2. tələb olunan vəsaitlərin əldə edilməsi üçün yeni səhmlər buraxaraq; 
3. aktivləri icarəyə götürərək (baxmayaraq ki, bu, aktivlərin əldə olunması üçün vəsaitlərin cəlb edilməsindən çox, onların əldə olunması üzrə bir alternativ yanaşmasıdır);
4. tələb olunan vəsaitləri borc götürərək.

Birinci halda mühasibat uçotu ilə bağlı real problem yaranmır, çünki, bu zaman müəssisə, sadəcə olaraq sərəncamında olan pul vəsaitlərini xərcləmək və ya xərcləməmək qərarını verir. Ikinci halda, yeni səhmlər buraxılır və tələb olunan vəsaitlər əldə olunur. Vəsaitlər əldə olunduqdan sonra, onlar müəssisəyə məxsusdur və istənilən məqsədlər üçün istifadə edilə bilər. Burada həmçinin mühasibat uçotu ilə bağlı real problemlər ortaya çıxmır (səhmlərin buraxılışından başqa). Aktivlərin icarəyə götürülməsi, onların əldə olunmasının üçüncü alternativ yanaşmasıdır. Bu, mühasibat uçotunda əks etdirilməsi baxımından mürəkkəb ola bilər və bununla bağlı məsələlər 14 № li Milli Mühasibat Uçotu Standartında əhatə olunmuşdur.
Dördüncü alternativ olan vəsaitlərin borc götürülməsi mühasibat uçotu ilə bağlı bəzi məsələlər qaldırır. Burada əsas məsələ faizlər və borclarla əlaqədar digər məsrəflərin uçota alınmasıdır.
Vəsaitlər aktivlərin əldə olunması məqsədilə borc götürülərsə, o zaman aktivin ümumi alış dəyərinin və beləliklə balans hesabatında ilkin olaraq tanınmalı olan ümumi dəyərin alış qiyməti və borclar üzrə faizlərin cəminə bərabər olduğu mübahisə oluna bilər. Aktiv əldə edilməsə idi, o zaman borclar üzrə məsrəflər də çəkilməzdi, yəni aktivin alış dəyəri ilə onun çatdırma və quraşdırma xərcləri bir-birilə əlaqəli olduğu kimi, aktivin alış dəyəri ilə onun əldə olunması üçün borc götürülən vəsaitlər üzrə məsrəflər də bir-birilə eyni qaydada əlaqəli sayılır. Çatdırma və quraşdırma xərcləri aktivin alış dəyərində kapitallaşdırıldığı üçün, bu baxımdan əlavə məsrəfin (borclar üzrə məsrəflərin) hansı səbəbə görə aktivin ilkin dəyərinə daxil edilməməli olduğu aydın deyil. 

Bu yanaşmada faizlər illik mənfəət və zərər haqqında hesabatda əks etdirilməyəcək və beləliklə, borclar üzrə məsrəflərin xərc kimi tanındığı halda təqdim olunan mənfəət məbləğinə nəzərən daha yüksək mənfəət məbləğinin təqdim olunması ilə nəticələnəcək. Mühasibat balansında aktiv daha yüksək dəyər ilə tanınacaq (çünki borclara aid edilən məsrəflər əlavə olunmuşdur), bu isə illik amorizasiya hesablamalarının daha yüksək olacağı deməkdir. 
MƏQSƏD (2-ci maddə)

Bu Standartın əsas məqsədi adı gedən məsrəflərin tanınması üçün ən uyğun vasitələrin müəyyən olunmasından ibarətdir.
Bu zaman müəssisələr tərəfindən qəbul olunmalı yanaşma borclar üzrə bütün müvafiq məsrəflərin kapitallaşdırılmasıdır. Bu yanaşma borclar üzrə məsrəflərin aktivin əldə olunması zamanı çəkilən və onun dəyərinin ayrılmaz tərkib hissəsi olan xərclər olduğu barədə mübahisəni əks etdirir. ???Bu, 23 №-li Mühasibat Uçotunun Beynəlxalq Standartında (2007-ci il redaksiyasında) göstərilən yanaşmaya uyğundur. Borclara aid edilən məsrəflərin çəkildiyi dövrdə xərc kimi tanınması lehinə güclü arqumentlərin mövcud olmasına baxmayaraq, Standartda bu yanaşmanın tətbiq olunmasına yol verilmir. 

STANDARTIN TƏTBIQI SAHƏSI (3–6-cı maddələr)

5-ci maddədə bu Standartın borc vəsaitlərinin əldə olunması üçün müəssisə tərəfindən çəkilən bütün məsrəflərə tətbiq olunduğu göstərilmişdir:

Bu Standart yalnız müəssisənin balans hesabatında öhdəlik olaraq göstərilmiş maddələr ilə əlaqədar məsrəflərə tətbiq olunur. Standart, imtiyazlı səhmlər üzrə məsrəflər daxil olmaqla (6-cı maddə), kapital üzrə hər hansı məsrəflərə tətbiq edilmir, çünki onlar öhdəlik kimi təsnifləşdirilə bilməz. Bu o deməkdir ki, hətta yeni səhmlər, aktivlərin əldə olunması üçün vəsaitlərin cəlb edilməsi məqsədilə buraxılarsa, kapital alətləri ilə əlaqədar hər hansı bölüşdürmələr, dividendlər və ya digər ödənişlər bu Standartın tətbiqi sahəsinə daxil deyil. Tam əks olaraq, maliyyə öhdəlikləri kimi təsnifləşdirilən alətlər üzrə ödənilən faiz və dividentlər bu Standartın tətbiqi sahəsinə aid edilir. Kredit hesablarındakı qalıqlarının balans hesabatında təsnifatlandırılması bu Standartın tətbiqi sahəsinə aid deyil. Onlar 1, 2 və 15 №-li Milli Mühasibat Uçotu Standartlarında əks olunur. Beləliklə, borclara aid edilən məsrəflərin bu Standartın tətbiqi sahəsində olub-olmaması, onların aid olduğu borcun təsnifləndirilməsindən asılıdır.

ƏSAS ANLAYIŞLAR (7–9-cu maddələr)

7-ci maddədə «Borclar üzrə məsrəflər” və “kvalifikasiya olunan aktiv” anlayışları verilmişdir. 
Borclar üzrə məsrəflər borclar üzrə ödənilən faizlər ilə məhdudlaşmır və borcun götürülməsi, ona xidmət göstərilməsi və onun saxlanılması üçün müəssisə tərəfindən çəkilən bütün məsrəfləri daxil edir. 

“Digər məsrəflər”ə daxildir:

· borcun alınması ilə əlaqədar  hüquqi məsələlər üzrə çəkilmiş məsrəflər 
· illik faizlərə əlavə olaraq borc verən subyekt tərəfindən tələb edilən hər hansı avans ödənişlər 
· borcu bağlamaq üçün borc müddətinin sonunda borc verən subyekt tərəfindən hesablanmış hər hansı ödəmələr 
8-ci maddədə buna aid misallar verilmişdir, lakin siyahı tam deyildir. Bunlar aşağdakılardır:

(a)
bank overdraftı və qısamüddətli və uzunmüddətli borclar üzrə faizlər;

(b)
borclar ilə bağlı endirimlərin və ya mükafatların amortizasiyası;

(c)
borcların alınmasının təşkili ilə bağlı çəkilmiş əlavə məsrəflərin amortizasiyası;
Bu cür “əlavə məsrəflərə” daxildir:

· borcun alınması ilə bağlı danışıqların aparılması və müqavilələrin hazırlanması kimi hüquqi məsələlərə çəkilmiş məsrəflər 
· borc alanın kredit qabiliyyətliliyinin təsdiq olunması üçün borc verən subyekt  tərəfindən çəkilmiş və borc alana ötürülmüş məsrəflər 
Qeyd olunmalıdır ki, yalnız müəssisə tərəfindən faktiki olaraq çəkilmiş məsrəflər “borclara aid edilən məsrəflər” anlayışına daxil edilə bilər. Məsələn, müəssisə daxilində hüquq şöbəsi mövcud ola və bütün müqavilələr həmin şöbədə hazırlana bilər. Həmin şöbənin çəkdiyi xərclərin heç bir hissəsi kapitallaşdırıla bilməz.   
(ç)
“İcarə üzrə” 14 №li Milli Mühasibat Uçotu Standartına uyğun olaraq tanınan maliyyə icarəsi ilə bağlı maliyyə xərcləri; və 

(d)
onların faiz xərclərinə düzəliş kimi qəbul edildiyi dərəcədə, xarici valyutada götürülmüş borclardan yaranan məzənnə fərqləri.

Müəssisə yuxarıda verilən misallarda və 8-ci maddədə verilmiş misallarda göstərilməyən xərclər çəkmişsə, həmin xərclər Standartda müəyyən olunmuş “borclara aid edilən məsrəflər”in əsas meyarlarına cavab verərsə, borclara aid edilən məsrəflər hesab oluna bilər.
9-cu maddənin mənası kvalifikasiya olunan aktiv anlayışının müəssisənin nə adi ehtiyatlar anlayışını, nə də hazır şəkildə alınmış və satış üçün nəzərdə tutulmuş aktivlər anlayışını əks etdirmir. Bu ümumi qaydaya yeganə istisna qeyri-adi ehtiyatların istehsal edilməli olduğu və həmin ehtiyatların istehsalının qeyri müntəzəm olduğu və əhəmiyyətli vaxt müddəti tələb etdiyi hallardır. 

BORCLAR ÜZRƏ MƏSRƏFLƏR – TANINMA (10-11-ci maddələr)

Standartın 10-cu maddəsində borclara aid edilən məsrəflər ilə əlaqədar adi uçot qaydası göstərilmişdir. Bu qayda, borclara aid edilən məsrəflərin bu Standartın yol verdiyi dərəcədə çəkildiyi dövrdə aktivin ilkin dəyərinin bir hissəsi kimi uçota alınmasından ibarətdir. Borclara aid edilən məsrəflər kapitallaşdırılan aktivin əldə olunmasına, tikintisinə və ya istehsal olunmasına birbaşa aid edilə bilən məsrəflərdir. Bu o deməkdir ki, aktivin əldə olunduğu proses ilə əlaqədar heç bir məhdudiyyət yoxdur – aktiv alına (bu ən geniş yayılmış formadır), müəssisə tərəfindən tikilə və ya istehsal oluna bilər. 

11-ci maddədə borclara aid edilən məsrəflərin kapitallaşdırıla bilmədiyi əsas hallar göstərilmişdir və bunlar borclara aid edilən məsrəflərin müəssisəyə iqtisadi səmərə gətirəcəyinin ehtimal olunmadığı və ya məsrəflərin etibarlı səviyyədə qiymətləndirilə bilmədiyi hallardır. Lakin bu, kapitallaşdırılan aktivin hər hansı digər aktivdən tələb olunan eyni iqtisadi xüsusiyyətlərə malik olmalı olduğunu deməkdən başqa bir şey deyildir. “Aktiv” anlayışının təfsilatları üzrə 1 №-li Milli Mühasibat Uçotu Standartına və Konseptual Əsaslara istinad edilməlidir.  

11-ci maddədə həmçinin borclara aid edilən məsrəflərin hər hansı səbəbə görə kapitallaşdırıla bilmədiyi təqdirdə qəbul edilməli olan uçot qaydasına dair çox vacib qeyd verilmişdir. 

Borclara aid edilən məsrəflər hər hansı səbəbə görə kapitallaşdırıla bilmədiyi təqdirdə çəkildiyi dövrün mənfəət və zərər haqqında hesabatında xərc kimi tanınmalıdır.

KAPITALLAŞDIRILMASINA YOL VERILƏN BORCLAR ÜZRƏ MƏSRƏFLƏR
12-ci maddədə 10-cu maddədə istifadə olunmuş “birbaşa əlaqəli olan borclar üzrə məsrəflər” ifadəsinin nə demək olduğu izah olunmuşdur.
Borclara aid edilən hər hansı məsrəflərin kapitallaşdırılmasına yol verilib-verilmədiyini müəyyən etmək üçün adətən aşağıdakı suala cavab verməklə çox asan test keçirilə bilər:

Borcun götürülmədiyi təqdirdə həmin məsrəflərin çəkilməsindən qaçmaq mümkündürmü?  
Bu sualın cavabı müsbət olarsa, həmin məsrəflər böyük ehtimalla  kapitallaşdırılmasına yol verilən borclara aid edilən məsrəflərdir. Həmin sualın cavabı mənfi olarsa (yəni məsrəflər hətta borcun götürülmədiyi təqdirdə çəkilməlidirsə), həmin məsrəflər borclara aid edilən məsrəflər deyil və kapitallaşdırıla bilməz.  
Bu o deməkdir ki, borc götürülmüş vəsaitlər (və onlarla əlaqədar çəkilmiş məsrəflər) ilə alınan kvalifikasiya olunan aktiv arasında aydın görünən əlaqə mövcud olmalıdır.  Müəssisə borcu xüsusi olaraq kvalifikasiya olunan aktivin alınması üçün götürərsə, birbaşa əlaqəli olan borclara aid edilən məsrəflər asanlıqla müəyyən oluna bilər.  Bu halda, kapitallaşdırılmasına yol verilən məsrəflər dövr ərzində faktiki olaraq çəkilmiş borclara aid edilən məsrəflər olacaqdır.

Borclara aid edilən məsrəflər ilə əldə olunan kvalifikasiya olunan aktiv arasında əlaqə, aktivin alınması, tikintisi və ya istehsalına istinad edir və bu səbəbdən bunlardan kənarda olan hər hansı xərclər kapitallaşdırıla bilməz.  

Borclara aid edilən məsrəflər ilə əldə olunan kvalifikasiya olunan aktiv arasında əlaqənin mövcud olmadığı təqdirdə, həmin məsrəflər kapitallaşdırıla bilməz və çəkildiyi dövrün xərcləri kimi tanınmalıdır.

[image: image8]
13-cü maddədə müəssisənin borcu kvalifikasiya olunan aktivin alınması üçün xərclər çəkilməzdən əvvəl avans olaraq götürdüyü hallara istinad edilir. Məsələn, müəssisə 1 aprel tarixində 100,000 manat dəyərində borc götürə, 1 may tarixində isə həmin vəsaitləri kvalifikasiya olunan aktivin alınmasına xərcləyə bilər. Aprel ayı ərzində götürülən borc vəsaitləri banka deposit kimi qoyula bilər. Depozit dövrü ərzində həmin vəsaitlər üzrə faiz gəliri əldə olunacaq.  
Borc olaraq əldə olunan vəsaitlər müvəqqəti investisiyaya qoyularsa (və onlar üzrə gəlir əldə olunarsa), həmin əldə olunan gəlirlər kapitallaşdırılmasına yol verilən məsrəflərin müəyyən olunması üçün borclara aid edilən məsrəflərin ümumi dəyərindən çıxılmalıdır. Əldə olunan faiz gəliri onun əldə olunduğu dövrdə maliyyə gəliri kimi göstərilməyəcək. 

Bəzi müəssisələrin, xüsusilə də böyük müəssisələrin maliyyə fəaliyyətləri mürəkkəb olduğu üçün, bu müəssisələrdə müəyyən borc vəsaitləri ilə hər hansı kvalifikasiya olunan aktiv arasındakı birbaşa əlaqəni müəyyən etmək asan olmur. Bu çətinliklərin yarana biləcəyi bəzi hallara aşağıdakılar daxildir:
· müəssisələr qrupu müxtəlif faiz dərəcələri ilə borc vəsaitlərini almaq üçün bir sıra borc alətlərindən istifadə etdikdə və daha sonra həmin vəsaitləri müxtəlif əsasda qrupun digər müəssisələrinə borc verdikdə;
· borc vəsaitləri xarici valyutada götürüldükdə, xarici valyuta məzənnələrində dəyişikliklər.
Belə hallarda, maliyyə hesabatlarının istifadəçilərinə ən faydalı məlumatların təqdim edilməsi üçün qəbul edilməli olan yanaşmanın seçilməsi müəssisə rəhbərliyi tərəfindən həyata keçirilməlidir. 

Maddə 14
Müəyyən aktivin əldə olunması heç də hər zaman müəyyən borc ilə əlaqəli olmur (yuxarıdakı misalda göstərildiyi kimi). 14-cü maddədə borcun kvalifikasiya olunan aktivin əldə olunması məqsədi ilə deyil, daha çox ümumi məqsədlər üçün əldə edildiyi təqdirdə kapitallaşdırılmasına yol verilən borclara aid edilən məsrəflərin məbləğinin müəyyən olunması prosedurları göstərilmişdir. Bu prosedur kvalifikasiya olunan aktiv üzrə çəkilmiş məsrəflərə hesablanmış kapitallaşdırma dərəcəsinin tətbiq olunmasından ibarətdir:

Kapitallaşdırma dərəcəsinin hesablanması üçün müxtəlif üsulların mövcud olmasına baxmayaraq, ən asan (və ən uyğun) üsul dövr ərzində ödənilməyən borclara aid edilən məsrəflərin cəminin “orta çəkili faiz dərəcəsi” üsuludur. Orta çəkili faiz dərəcəsini hesablayarkən xüsusi olaraq hər hansı kvalifikasiya olunan aktivin əldə edilməsi məqsədilə əldə edilmiş borc məbləği ümumi borc məbləğindən çıxılmalıdır. Təbii ki, borc vəsaitlərinin ümumi məqsədlər üçün götürüldüyü hallarda, həmin borc vəsaitlərinin bir qismindən əldə olunan faiz gəliri kapitallaşdırılmış borclara aid edilən məsrəflərdən çıxılmır.

KVALIFIKASIYA OLUNAN AKTIVIN BALANS DƏYƏRININ BƏRPA OLUNAN MƏBLƏĞDƏN ARTIQ OLMASI (15-ci maddə)

15-ci maddədə müəssisənin borclara aid edilən məsrəflərin kapitallaşdırdığı təqdirdə, kvalifikasiya olunan aktivin əldə olunması, tikilməsi və ya istehsalı ilə birbaşa əlaqəli olan borclara aid edilən məsrəflərin həmin aktivin dəyərinin bir hissəsi kimi kapitallaşdırılmasını, hətta kapitallaşdırma aktivin balans dəyərinin onun bərpa olunan dəyərindən artıq olması ilə nəticələnərsə, davam etdirməli olduğu göstərilir. Kapitallaşdırılmış borclara aid edilən məsrəflərin əlavə olunması kvalifikasiya olunan aktivin balans dəyərinin onun bərpa olunan dəyərindən və ya xalis realizasiya dəyərindən artıq olması ilə nəticələnərsə, aktivin balans dəyəri ilə göstərilməsinin davam etdirilməsi ehtiyatlılıq prinsipinə uyğun deyildir. Eyni şəkildə, 18-ci maddənin tətbiq olunması zamanı, aktivin dəyəri bu dəyərlərdən (aktivin balans dəyəri və bərpa olunan dəyəri və ya xalis realizasiya dəyəri) ən kiçik olan dəyərə qədər azaldılmalıdır (qeyd olunmalıdır ki, bu tələb aktivlərin - aktivlərin əksəriyyətinin – tanınması üzrə ümumi qaydadan – ilkin dəyər və ya xalis realizasiya dəyərindən ən kiçik olanı ilə tanınması qaydasından  - başqa bir şey deyil):
Bu həmçinin, tikintisi davam etdirilən aktivlərin son dəyərinə tətbiq olunur. Aktivin ehtimal olunan son dəyərinə tikintinin tamamlanması xərcləri və tikintinin tamalanmasına əlavə xərclər üzrə hesablanmış kapitallaşdırılan faizlər daxil edilməlidir.

KAPITALLAŞDIRMANIN BAŞLANMASI (16–18-cı maddələr)
Borcun götürülməsi faktı özü-özlüyündə borclara aid edilən məsrəflərin kapitallaşdırılmasının başlanılması üçün əsas səbəb deyil. 16-cı maddədə kapitallaşdırmanın başlanmasını müəyyən etmək üçün həyata keçirilməli olan testlər göstərilmişdir. Bunlar aşağıdakılardır:
Borclar üzrə məsrəflərin kvalifikasiya olunan aktivin dəyərinin bir hisssəsi kimi kapitallaşdırılması aşağıdakı hallarda başlanır:
(a)   həmin aktiv üzrə məsrəflər çəkildikdə;
(b)   borclar üzrə məsrəflər çəkildikdə; və

(c) aktivin təyinatı üzrə istifadəsinə və ya satışa hazırlanması üçün lazım olan fəaliyyətlər həyata keçirildikdə.

Birinci test (aktiv üzrə məsrəflər çəkildikdə) məsrəflərin çəkilmədiyi təqdirdə heç bir aktivin əldə olunmadığı, aktivin əldə olunmadığı təqdirdə isə kapitallaşdırılacaq məsrəflərin mövcud olmadığını göstərir. Aktivin alışını həyata keçirmək niyyəti kifayət deyil, çünki gələcəyə aid bütün planlar və ya niyyətlər dəyişə bilər. Borclara aid edilən məsrəflər aktivin alışını həyata keçirmək niyyətinin yarandığı dövrdə tanınarsa və daha sonra bu aktivin alışı həyata keçirilməzsə, kapitallaşdırılımış məsrəflərin hansı obyektə istinad etdiyi sualı cavabsız qalacaq.

İkinci test (borclar üzrə məsrəflər çəkildikdə), borclara aid edilən məsrəflərin çəkilmədiyi təqdirdə kapitallaşdırılacaq məsrəflərin mövcud olmayacağı baxımından aydındır.

Üçüncü test (aktivin təyinatı üzrə istifadəsinə və ya satışa hazırlanması üçün lazım olan fəaliyyətlər həyata keçirildikdə) xüsusi əhəmiyyət daşıyır və iqtisadi baxımdan produktiv aktivin alışı prosesinin ən azından başladığını göstərir. Bu tələb mövcud olmadığı halda, müəssisə sadəcə olaraq borc götürəcək, həmin borclar üzrə məsrəflər çəkəcək (ikinci hal) və əldə olunan vəsaitlər sərf olunacaqdır. Yalnız bunlar baş verərsə, (Konseptual Əsaslarda və 1 №-li Milli Mühasibat Uçotu Standartında tam olaraq müəyyən edildiyi kimi) aktivin müəssisənin balans hesabatında görünəcəyi barədə heç bir əminlik ola bilməz. Prosesin və ya lazımi fəaliyyətlərin başlanılması üzrə dəlillər, real aktivin əldə olunmasının sadəcə niyyət olduğu deyil, fakt olduğunun dəlili kimi xidmət edə bilər.

Müəssisənin borclara aid edilən məsrəflərin kapitallaşdırılmasına başlaması üçün hər üç test müsbət nəticə verməlidir. Bunlardan hər hansı biri mənfi nəticə verərsə, borclara aid edilən məsrəflərin kapitallaşdırılmasına yol verilmir və onlar çəkildiyi dövrdə Mənfəət və zərər haqqında hesabatda xərc kimi uçota alınmalıdır.

18-ci maddədə “aktivin təyinatı üzrə istifadəsi və ya satışa hazırlanması üçün həyata keçirilməli olan fəaliyyətlər” anlayışı izah edilmişdir. Əlbəttə, bu fəaliyyətlərə aktivin alışı, çatdırılması, modifikasiyası və quraşdırılması (tələb olunursa) daxil olacaq. Lakin, bəzi aktivlərin, xüsusilə iri həcmli və mürəkkəb aktivlərin alışı inzibati hazırlıq işlərinin görülməsini (məsələn, satıcı ilə danışıqların aparılması və alqı-satqı müqaviləsinin hazırlanması) tələb edə bilər.  Bundan əlavə, alışın həyata keçirilməsindən əvvəl müəyyən texniki işlərin görülməsi tələb oluna bilər. Misal üçün, çox mürəkkəb xüsusi avadanlıq obyektinin istehsalçı tərəfindən alıcının konkret tələblərinə uyğun xüsusi olaraq tikilməsi tələb oluna bilər. Bu təfsilatlı xüsusiyyətlərin müəyyən olunması üçün satıcının mühəndisləri ilə texniki müzakirələrə və ətraflı istehsal qrafikinin hazırlanmasına bir çox adam-saatı sərf olunmalıdır.

Aktivin əldə olunmasından əvvəl həyata keçirilən bu texniki və inzibati işlər 16-cı maddədə göstərilən “aktivin hazırlanması üçün həyata keçirilməli olan fəaliyyətlər”ə daxildir və borclara aid edilən məsrəflərin kapitallaşdırılmasının başlaması üçün kafi səbəbdir.

Aktiv əldə olunmuş, lakin hələ istismara verilməmişsə (və ya alıcının tapıldığı zaman satış üçün hazırdırsa) və ya hazırlıq işləri sona çatırsa, belə aktiv Konseptual Əsaslarda göstərilən “aktiv” anlayışına uyğun deyil (bu anlayışa əsasən “aktiv”, müəssisəyə iqtisadi səmərə gətirəcəyi gözlənilən resursdur). Aktiv olaraq görülən obyekt müəssisəyə iqtisadi səmərə gətirmək iqtidarında deyilsə (natamam olması və ya onun tikintisinin tamamlanması üçün heç bir işin görülmədiyi səbəbindən, ya da sadəcə olaraq istifadə olunmadığı üçün), o zaman obyekt müəyyən olunmuş anlamda aktiv sayılmır. 18-ci maddədə, Konseptual Əsaslarda göstərilən məntiq tətbiq olunarkən, belə hallarda həmin natamam və ya istifadəsiz qalan aktiv üzrə çəkilən borclara aid edilən məsrəflərin kapitallaşdırılmasına yol verilməməsi tələb olunur. Bunun səbəbi tamamilə məntiqə uyğundur, belə ki, aktivin özü həqiqi “aktiv” kimi tanına və kapitallaşdırıla bilməzsə, o zaman onunla əlaqədar borclara aid edilən məsrəflər də tanına və kapitallaşdırıla bilməz.

18-ci maddədə borclara aid edilən məsrəflərin kapitallaşdırılması üzrə qoyulmuş qadağa, aktivin tamamlanmasını dayandırmaq və ya onu istismara verməmək qərarının könülü olaraq verildiyi hallara tətbiq olunur. Məsələn, müəssisə pul vəsaitləri çatışmazlığı problemi ilə üzləşdiyi və aktivin tikintisinin davam etdirilməsi üçün əlavə xərcləri ödəmək iqtidarında olmadığı səbəbindən tikintini dayandıra bilər.  Bu fəaliyyətin könüllü dayandırılması olacaq  (hətta buna səbəbin pul vəsaitlərinin çatışmazlığının olduğuna baxmayaraq). Eyni şəkildə, müəssisə satış üçün nəzərdə tutulmuş aktivə sahib ola, lakin çox saylı alıcıların mövcud olmasına baxmayaraq, növbəti ildə aktivin qiymətində əhəmiyyətli artım gözlənildiyi üçün onun satışını təxirə sala bilər. Bu yenə də könüllü olaraq verilmiş qərardır və aktivin hazırlanması üzrə təbii prosesin hissəsi deyildir.
17-ci maddədə yalnız resursların köçürülməsi ilə nəticələnən məsrəflərin kapitallaşdırılmasına yol verilməli olduğu göstərilir.
Bundan əlavə, burada hər hansı borclara aid edilən məsrəflərin kapitallaşdırıla biləcəyinə qədər üçüncü tərəflərdən alınan hər hansı kompensasiyaların alış xərclərindən çıxılmalı olduğu göstərilir.

KAPITALLAŞDIRMANIN MÜVƏQQƏTİ DAYANDIRILMASI (19–20-ci maddələr)

19-cu maddədə aktivlərin alınması üzrə fəaliyyətlərin müvəqqəti dayandırıldığı dövrlərdə həmin dövrlər üzrə borclara aid edilən məsrəflərin kapitallaşdırılmasının həmçinin dayandırılması tələb olunur.
Borclara aid edilən məsrəflərin kapitallaşdırılmasına qoyulmuş bu qadağa, aktivin tamamlanması üzrə işlərin müvəqqəti dayandırılması və ya onun istifadə edilməməsi haqda könüllü qərarın verildiyi hallarda tətbiq olunur.

Bununla bərabər, bəzi aktivlərin hazırlanması üçün tələb olunan vaxt müddəti, fəaliyyətlərin məcburi olaraq müəyyən müddətə dayandırılmasını tələb edə bilər. Buna misal olaraq “viski” içkisinin hazırlanması prosesi göstərilə bilər. Bu proses 15 ilə qədər (lakin, adətən 3-5 il) uzana bilər. Burada “viski”-nin hazırlanmasına dair bütün istehsalat işləri həyata keçirildikdən sonra “viski”-in özünü tutması üçün kifayət qədər uzun müddət gözlənilməlidir. Eyni şəkildə, alıcı hazırlanmalı olan həddən artıq mürəkkəb avadanlıq üzrə konkret xüsusiyyətlər müəyyən etdikdə və müqavilə şərtlərinə alıcı tərəfindən müəyyən tarixə qədər həyata keçirilmiş işin ətraflı texniki qiymətləndirilməsinin aparılması şərti daxil olunduqda, həmin texniki qiymətləndirmələr həyata keçirilərkən bütün fəaliyyətlər dayandırıla bilər.  Fəaliyyətlərin bu texniki qiymətləndirmələrin həyata keçirilməsi üçün dayandırılması könüllü olmaqdan çox, məcburidir. 

Belə hallarda, 20-ci maddədə borclara aid edilən məsrəflərin kapitallaşdırılmasının davam etdirilməsinə yol verildiyi göstərilir. Buna səbəb fəaliyyətlərin belə şərtlər daxilində dayandırılmasının könüllü qərar olmadığı və prosesin mühüm hissəsi və ya həyata keçirilən əhəmiyyətli texniki və ya inzibati işlərin nəticəsi olduğudur.

KAPITALLAŞDIRMANIN TAM DAYANDIRILMASI (21–23-CÜ maddələr )

Borclara aid edilən məsrəflərin kapitallaşdırılması prosesi borcun ödənilmə müddətindən asılı deyil, lakin aktivin tikintisinin tamamlanması üçün tələb olunan vaxt müddətindən tam olaraq asılıdır.  Müəssisələr vəsaitlərin tələb olunduğu vaxt müddəti çox qısa olduğu təqdirdə də borcu çox uzun müddətə götürə bildiyi üçün, bu belə ola bilər. 

21-ci maddədə kvalifikasiya olunan aktivin alınması üçün həyata keçirilməli olan bütün fəaliyyətlər praktiki olaraq tamamlandıqda, kapitallaşdırmanın bitirilməsi tələb olunur:
Bu səbəbdən, borclara aid edilən bütün məsrəflər deyil, yalnız onların aktivin əldə olunması mərhələsi ərzində çəkilmiş hissəsi kapitallaşdırılmalıdır.

Burada əsas ifadə “…mahiyyət etibarilə bütün fəaliyyətlərin tamamlanması”dır və “mahiyyət etibarilə bütün” deyildikdə nələrin nəzərdə tutulduğunu müəyyən etmək tələb olunur. Hər hansı iş 75% tamamlandığı zaman onun “mahiyyət etibarilə tamamlanmış” olduğu söylənilə bilər, xüsusilə, işin qalan 25%-nə faktiki tikinti işlərinin daha kiçik hissəsi daxil olduğu, lakin əhəmiyyətli vaxt müddəti tələb etdiyi və əlavə işlərin aktivin funksiyalarına əhəmiyyətli bir şey əlavə etmədiyi təqdirdə (məsələn dekorasiya işləri olduğu üçün). Digər tərəfdən 95% tamamlanmış bir iş, qalan 5% əhəmiyyətli olduğu üçün mahiyyət etibarilə tamamlanmış sayılmaya bilər.

22-ci maddədə “mahiyyət etibarilə bütün” ifadəsi inzibati məsələlərdən başqa işin faktiki olaraq tamamlanmış olması baxımından izah olunmuşdur. Beləliklə, misal üçün yeni bina, onun faktiki tikintisi sona çatdıqda və binanın bütün tələb olunan xüsusiyyətlərə cavab verməsi baxımından keyfiyyətinin qiymətləndirilməsi üçün onun yalnız son müayinəsi qaldıqda “mahiyyət etibarilə tamamlanmış” olacaq. Bu, “mahiyyət etibarilə bütün” ifadəsinin kifayət qədər qəti anlamıdır. Lakin aşağıdakı cümlə daxil olunmaqla ona bir qədər dəyişiklik edilmişdir:

Fəaliyyətlərin yalnız cüzi hissəsi tamamlanmamış qaldıqda, bu, mahiyyət etibarilə bütün fəaliyyətlərin tamamlandığını göstərir 
Bu halda “cüzi” ifadəsi “əhəmiyyətli olmayan” kimi qəbul olunmalıdır. Aktiv təyinatı üzrə istifadə edilə bilməli və həyata keçirilməli olan hər hansı dəyişikliklər ya kosmetik xarakterli olmalı, ya da aktivin əməliyyat səmərəliliyinə həddən artıq marjinal təsir etməlidir.

Bəzi aktivlər ayrı-ayrılıqda işləyə bilən və bir-birindən asılı olmayan fərdi hissələrdən ibarətdir. Məsələn, tikinti müəssisəsi daha sonra icarəyə veriləcək 25 evdən ibarət kompleksin tikilməsini planlaya bilər. Tikinti prosesi bir evin tamamlanmasından sonra digər evin tikintisinə başlanılması şəklində həyata keçiriləcək. Beləliklə, aktivin bir kompleksdən ibarət olmasına baxmayaraq, onun fərdi hissələri ardıcıl olaraq tamamlanacaq və hər evin tikintisi tamamlandıqca aktivin bir hissəsi “mahiyyət etibarilə tamamlanmış” olacaqdır.

23-cü maddədə aktivin ayrı-ayrı hissələri tamamlandıqca, həmin hissələr müstəqil şəkildə fəaliyyət göstərə bilirsə, həmin hissələr ilə əlaqədar borclara aid edilən məsrəflərin kapitallaşdırılmasının dayandırılmalı olduğu göstərilmişdir. Bu, sadəcə olaraq, aktivin mahiyyət etibarilə tamamlanmış olması zamanı kapitallaşdırmanın dayandırılmalı olduğu haqda ümumi prinsipin tətbiqidir:

Borclara aid edilən məsrəflərin kapitallaşdırılması dayandırılmalı (və xərc kimi tanınmalı) olan hissəsi, tamamlanmış hissənin dəyərinin ehtimal olunan ümumi xərclərə birbaşa nisbəti olmalıdır.

MƏLUMATIN AÇIQLANMASI (24-cü maddə)

24-cü maddədə aşağıdakı üç elementin açıqlanması tələb olunur:


(a)
borclar üzrə məsrəflər ilə bağlı qəbul edilən uçot siyasəti;
Bu kifayət qədər aydın olmalıdır, belə ki, qəbul olunmuş uçot siyasəti 13 №-li Milli Mühasibat Uçotu Standartına uyğun olmalıdır. Hər hansı aktiv ilə əlaqədar kapitallaşdırılmış borclara aid edilən məsrəflərin mövcud olduğu təqdirdə, yalnız alışın və ya hazırlama işlərinin baş verdiyi dövr ərzində çəkilmiş faiz xərclərinin kapitallaşdırıla biləcəyi də kifayət qədər aydındır.

(b)
dövr ərzində kapitallaşdırılan borclar üzrə məsrəflərin məbləği; və
Bu yenə də kifayət qədər aydındır. Bununla sadəcə olaraq müəssisənin dövr ərzində kapitallaşdırdığı faiz xərclərinin ümumi məbləğini açıqlaması tələb olunur. 
(c) kapitallaşdırılmasına yol verilən borclar üzrə məsrəflərin məbləğinin müəyyən olunması üçün istifadə edilən kapitallaşdırma dərəcəsi.

Bu açıqlama yalnız, müəssisənin ümumi borc vəsaitlərinə malik olduğu və onların bir hissəsinin xüsusi aktivlərin alışına sərf olunması müşahidə olunduğu təqdirdə tələb olunur. Bu zaman faiz dərəcəsinin hesablanması əsası deyil, sadəcə olaraq faiz dərəcəsinin özü açıqlanmalıdır. 

B BÖLMƏSİ
Tövsiyyələr
1. Kapitallaşdırma meyarı
“Sərmayə” MMC iki fərqli funksiyaya malikdir – bir tərəfdən müəssisə maşın istehsal edir, digər tərəfdən isə özü tərəfindən tikilmiş investisiya məqsədli əmlak hüquqları portfelinə sahibdir.

01.01.2007-ci il tarixində “Sərmayə” MMC hal-hazırda inkişaf etdirilən xüsusi olaraq yeni maşın modelinin istehsalı üçün Qubada zavodun tikintisinə başlamışdır.   Zavod elə şəkildə qurulmuşdur ki, müəssisə ona minimum dəyişiklik etməklə müxtəlif cür maşın modelləri istehsal edə bilsin.  
Tikinti və avadanlıqla təchiz olunma işlərinin 4 il çəkəcəyi və zavodun 01.01.2011-ci il tarixindən etibarən istifadə olunacağı ehtimal olunur. Ümumi tikinti xərclərinin 5,000,000 manata bərabər olacağı ehtimal edilir. Bu məbləğin hamısı layihənin əvvəlində borc götürülmüşdü. Borc götürülən məbləğ üzrə 14% illik faiz xərcləri, eləcə də 2% ilkin təşkil etmə xərcləri edilmişdir. 5,000,000 manat faizli bank hesabına qoyulmuş və 31.12.2007 tarixində artıq 72,000 manat faiz gəliri əldə olunmuşdu.

Yeni zavodun tikintisindən əlavə “Sərmayə” MMC daha sonra icarəyə vermək istədiyi ofislər bloku tikməkdədir. Tikinti işləri 2004-cü ilin sonunda başlanılmış, lakin bu cür ofislərə tələbatın kəskin olaraq düşdüyü müəyyən olunduğu üçün 01.01.2007 tarixində müvəqqəti olaraq dayandırılmışdı. Tikinti işləri 01.04.2007 tarixində bərpa olunmuş və 30.06.2007-ci il tarixində başa çatdırılmışdı. Müəssisənin icarəçi axtarmağına baxmayaraq, 31.12.2007 tarixində bina hələ də boş idi.   

Ümumi tikinti xərcləri 12,000,000 manat təşkil etmiş və bu məbləğin hamısı kvalifikasiya olunan aktivlərin əldə olunması üçün saxlanılmış borc vəsaitləri hesabından maliyyələşdirilmişdir. Bu borc vəsaitləri aşağıdakılardan ibarətdir:



  5,000,000 manat 14%-lə (istehsal zavodu üçün)



  3,000,000 manat 4 illik 6%-li bank krediti


 10,000,000 manat 8 illik 10%-li ipoteka krediti 

 7,000,000 manat 2015-ci ildə ödənilməli olan 11.7%-lə börc öhdəlikləri (istiqrazlar) 

2007-ci ildə borclara aid edilən məsrəflər, onların hansı hissəsinin kapitallaşdırılmalı olması baxımından nəzərdən keçirilməmişdi.
Istehsal zavodu 
Kvalifikasiya olunan aktivin xüsusi borc vəsaitləri ilə maliyyələşdirildiyi hallarda, həmin borc vəsaitlərinə aid edilən məsrəflər kapitallaşdırıla bilər. Bu halda, həmin xərclər aşağıdakı 2 elementdən ibarət olacaq:

· Dövr üzrə faiz xərcləri,

· Emissiya xərclərinin illik amortizasiyası.

Bundan əlavə, borc vəsaitlərinin müvəqqəti investisiyasından əldə olunan hər hansı gəlir investisiya gəliri kimi deyil, borclara aid edilən məsrəflərin azalması kimi uçota alınmalıdır.  
Emissiya xərcləri (2% təşkil etmə xərcləri) borc müddəti ərzində amortizasiya olunmalıdır. Bu bir çox üsullarla həyata keçirilə bilər, lakin tikintinin 4 il ərzində müntəzəm olaraq davam etdirildiyini nəzərə alsaq, amortizasiya da bərabər əsasda hesablanmalıdır.   
Kapitallaşdırıla bilən məsrəflər aşağıdakı kimidir:


1 iI üçün 5,000,000 manata 14% 


700,000


Emissiya xərclərinin amortizasiyası

     (4 iI üçün 5,000,000 manata 2%)


  25,000


Çıxılsın/ İnvestisiya gəliri



 (72,000)







 653,000

Müxabirləşmələr aşağıdakı kimi olacaq:
1.  Dt Tikinti işlərinin aparıldığı aktivlər


700,000

         Kt  Pul vəsaitləri





                 700,000

(il ərzində ödənilmiş və kapitallaşdırılmış faizlər)

2.  Dt Avans ödənişləri




100,000

         Kt Pul vəsaitləri





                 100,000

(təşkil etmə xərclərinin ilkin ödənişi)

3.  Dt Tikilməkdə olan aktivlər


              25,000

         Kt Avans ödənişləri





       25,000

(təşkil etmə xərclərinin cari il üzrə amortizasiyası)

4.   Dt Bank





  72,000

          Kt Tikilməkdə olan aktivlər
       



       72,000

(borc vəsaitlərinin müvəqqəti investisiyasından əldə olunan faiz gəliri)
İnvestisiya məqsədli əmlak
Kvalifikasiya olunan aktivin tikintisi və ya istehsalının baş vermədiyi dövrlərdə borclara aid edilən məsrəflər kapitallaşdırılmır. Bu səbəbdən 01.01.2007 - 31.03.2007-ci il tarixləri arasındakı dövr ərzində ödənilməli olan faizlər kapitallaşdırılmaya və dövrün xərci kimi tanına bilər.

Borclara aid edilən məsrəflər, aktivin istifadə olunma və ya onun ilkin olaraq alındığı məqsəd üçün hazır olduğu tarixdən sonra kapitallaşdırılmamalıdır. Bu halda, əmlak  30.06.2007-ci il tarixində hazır idi (icarəyə verilmək üçün 01.07.2007-ci il tarixində hazır idi). Icarəçilərin ilin sonunda da tapılmadığı faktı əhəmiyyətsizdir. Yalnız 01.04.2007 - 30.06.2007-ci il tarixləri arasındakı dövr ərzində çəkilmiş xərclər kapitallaşdırıla bilər.
Kvalifikasiya olunan aktivin əldə olunmasını maliyyələşdirmək üçün xüsusi borc vəsaitləri deyil, ümumi borc vəsaitləri istifadə ounduqda, kapitallaşdırıla bilən faizlər, xüsusi borc vəsaitləri çıxılmaqla, borc götürülmüş kapitalın orta çəkili dəyərinə hesablanmış aktivə investisiyanın orta səviyyəsinə bərabərdir.  
Bu halda, borc götürülmüş kapitalın orta çəkili dəyəri aşağıdakı kimi olacaq:


   Kapital

Faiz dərəcəsi

 Faiz xərci

  3,000,000
                     6%

  180,000


10,000,000

        10%

1,000,000


  7,000,000

        11.7% 

   819,000   


20,000,000




1,999,000



=  (1,999,000/20,000,000) * 100%  =  9.995% (təqribən 10%)

Kapitallaşdırıla bilən məsrəflər aşağıdakı kimidir:


3 ay üçün 12,000,000 manat 10%-lə (ildə 25%)  =  300,000 manat
Müxtəlif borc formaları üzrə faiz xərclərinin ilkin olaraq mənfəət və zərərə daxil edildiyini nəzərə alsaq, aşağıdakı müxabirləşmə verilməlidir:



Dt İnvestisiya məqsədli əmlak

300,000



    Kt Maliyyə xərcləri




    300,000
Məsələn, “Məram” MMC sürətli genişlənmə prosesindədir və ümumi dəyəri 5,000,000 manat olan yeni fabrika və istehsal avadanlığını əldə etmək istəyir. Bu yeni aktivlərin alışını maliyyələşdirmək üçün vəsaitlər aşağıdakı şəkildə cəlb olunacaq:





	Yeni adi səhmlərin buraxılışı		1,500,000 manat


	10%-li imtiyazlı səhmlərin buraxılışı	   500,000 manat


	15%-li uzunmüddətli borc	    	3,000,000 manat





(Adi səhmlər üzrə adətən hər səhmə 5 manat dəyərində dividend verilir).





Hər iki səhm növünün yeni aktivlərin əldə olunması üçün buraxıldığına və bunun müəssisənin xərc çəkməsinə (dividend ödənişi formasında) səbəb olduğuna baxmayaraq, bu məsrəflərin heç biri hazırkı standartın tətbiqi sahəsinə düşmür. 





Hazırkı standartın tətbiqi sahəsinə yalnız uzunmüddətli borclar ilə əlaqədar xərclər düşür. 








Məsələn, “Müsbət” MMC 5 il müddətinə 5,000,000 manat dəyərində borcun alınmasını təşkil etmək istəyir. Borc verən subyekt borc üzrə 8% dərəcə ilə illik faiz hesbalayır və bundan əlavə üzərinə götürdüyü əlavə risklərin kompensasiyası üçün 3% ilkin mükafatın ödənilməsini tələb edir.    





Bu 3% (150,000 manat) borc müddəti üzrə paylaşdırılmalı (5 il) və yalnız illik amortizasiya xərcləri (30,000 manat) kapitallaşdırıla bilər.





Məsələn, “Tazə” MMC 1,000,000 ABŞ dolları dəyərində 10%-li kredit götürmüşdür. Borcun alındığı tarixdə 1 ABŞ dolları 1 manata bərabər idi və beləliklə borc üzrə illik faiz xərcinin dəyəri 100,000 ABŞ dolları və ya manat təşkil etmişdi. 1 il sonra, 1 ABŞ dollarının manata mübadilə məzənnəsi 1.2 manat idi və beləliklə, “Tazə” MMC borc üzrə ABŞ dolları ilə 100,000 faiz xərci ödəməli olsa da, manatla bu məbləğ 120,000 manata qədər artmışdı. Əlavə 20,000 manat məzənnə fərqidir və “faiz xərclərinə düzəliş kimi” qəbul oluna bilər.








Məsələn, “Mətləb” MMC televizorlar istehsal edir. Adətən, ildə 20,000 televizor istehsal olunur. 2006-cı ilin iyul ayında müəssisənin müştərilərindən biri onun böyük bir mehmanxana üçün qapalı şəbəkə təhlükəsizlik sistemini hazırlamasını, təchiz etməsini və quraşdırmasını istəmişdi.  Bu fəaliyyətin müəssisənin adi fəaliyyətlərinə daxil olmadığına baxmayaraq, müəssisə bu sifarişi 2006-cı ilin dekabr ayına qədər yerinə yetirmək üçün potensiala və texniki qabiliyyətə malikdir.





Televizorların istehsalına çəkilmiş xərclər bu standarta uyğun olaraq kvalifikasiya olunan aktiv kimi qəbul oluna bilməz. Lakin, qapalı şəbəkə sistemlərinin quraşdırılması qeyri-adi və qeyri-müntəzəm xarakterli fəaliyyət olduğuna görə, bu mümkündür. 





Məsələn, “ Mətləb” MMC  qapalı təhlükəsizlik sistemlərini istehsal etməkdədir.  2007-ci il ərzində müəssisə, aşağıdakı məqsədlər üçün borc almışdır:





Təhlükəsizlik sistemləri üçün rəngli kameraların stın alınması əvəzinə onların müəssisədə istehsalı məqsədilə avadanlığın alınması;


İstehsal olunan sistemlərin müştərilərə çatdırılmasına qədər saxlanılacağı yeni anbarların tikintisi, və


Müəssisənin hal-hazırda yerləşdiyi məkan üçün təhlükəsizlik sisteminin istehsalı.





Bu aktivlərin hər üçü kvalifikasiya olunan aktivdir və onların müxtəlif üsullarla əldə olunmasına baxmayaraq, bu üsulların borc vəsaitləri ilə maliyyələşdirildiyi təqdirdə borclara aid edilən xərclər aktivlərin əldə olunması ilə əlaqədar olan digər xərclərlə bərabər kapitallaşdırılmalıdır.





Məsələn, “Rəşad” MMC yeni ofis binasının tikiləcəyi torpaq sahəsinin alınması üçün illik 10% dərəcə ilə 2 il müddətinə 100,000 manat borc götürmüşdür (beləliklə, illik faiz xərcləri 10,000 manat təşkil edir) .Alışdan dərhal sonra torpaq sahəsinin həddən artıq çirkləndirilmiş olduğu və bu sahənin ən azından növbəti 30 il ərzində istifadə oluna bilməyəcəyi aşkar olunmuşdu. Bu çatışmazlıq üzündən bu torpağı gələcəkdə almaq istəyəcək müştərinin tapıla biləcəyi gözlənilmir.   





Kifayət qədər aydındır ki, torpaq sahəsi gələcəkdə müəssisəyə iqtisadi səmərə gətirməyəcək. Beləliklə, torpaq sahəsi kapitallaşdırıla bilsə də (dərhal hər halda 0-a bərabər olacaq xalis realizasiya dəyərinə qədər silinərək), onunla bağlı borclara aid edilən xərclər kapitallaşdırıla bilməz.   








Məsələn, əvvəlki misalda “Rəşad” MMC 2 il ərzində yeni ofis binasının tikiləcəyi torpaq sahəsi almışdı. Borc vəsaitləri illik 10,000 manat faizlə əldə olunmuşdu. Bu borc vəsaitlərinə aid edilən xərclərin yeni ofis binası ilə birgə kapitallaşdırılacağı ehtimal olunurdu. Lakin, yeni ofisin tikintisi həyata keçirilə bilməmiş və beləliklə, borclara aid edilən xərclər kapitallaşdırılmamışdı.





İllik borc məsrəfi (10,000 manat) çəkildiyi dövrlərin mənfəət və zərər haqqında hesabatlarında xərc kimi tanınacaq. 


 








Məsələn, “Tərlan” MMC kvalifikasiya olunan aktivin (kompüter vasitəsilə idarə olunan avadanlıq) əldə olunması üçün 500,000 manat dəyərində borc götürərsə və müəyyən hesabat dövrü ərzində həmin borc ilə əlaqədar 40,000 manat faiz xərcləri çəkərsə, həmin 40,000 manat dəyərində xərclər kapitallaşdırıla bilər. Bu halda, borc və borc üzrə hesablanmış faiz xərcləri birbaşa olaraq avadanlığın alınmasına aid edilə bilər.  





Məsələn, “Tərlan” MMC 500,000 manat dəyərində 10%-li borc götürmüşdür.  Müəssisə bu məbləğdən 400,000 manatı yeni avadanlığın alınmasına xərcləmişdir. Borcun qalan hissəsi isə (100,000 manat) ödəmə müddəti çatmış digər borcun qaytarılması üçün istifadə olunmuşdur. 





400,000 manat dəyərində borc vəsaitləri ilə əldə olunan kvalifikasiya olunan aktiv arasında aydın görünən əlaqə mövcuddur. Lakin borcun qalan hissəsi ilə digər borcun qaytarılması arasında bu cür əlaqə mövcud deyil. Digər borcun qaytarılması kvalifikasiya olunan aktiv deyil.





Əvvəlki misalda borcun qalan hissəsi ilə (100,000 manat) kvalifikasiya olunan aktiv arasında aydın əlaqə mövcud deyildi. Həmin 100,000 manat dövrün xərcləri kimi tanınmalıdır.





Məsələn, “Mübariz” MMC 01.04.2006-cı il tarixində 100,000 manat dəyərində borc götürmüş və 01.05.2006-cı il tarixindən etibarən dəyəri 100,000 manat olan kvalifikasiya olunan aktivin əldə olunması prosesinə başlamışdır. Dövr ərzində çəkilmiş və kapitallaşdırılmalı olan borclara aid edilən məsrəflər 15,000 manat təşkil edir. Lakin aprel ayı ərzində müəssisə bu vəsaitləri müvəqqəti olaraq investisiya qoymuş və 1,000 manat dəyərində faiz gəliri əldə etmişdir.





Kapitallaşdırılmasına yol verilən borclara aid edilən məsrəflər 14,000 manata bərabər olacaq (15,000 manat faiz xərcləri və 1,000 manat investisiya gəliri arasındakı fərq).





Müxabirləşmələr aşağıdakı kimi olacaq:





1. Dt TTA (kvalifikasiya olunan aktiv)		15,000


      Kt Pul vəsaitləri					15,000


(borclara aid edilən xərclərin kapitallaşdırılması)





2. Dt Pul vəsaitləri				  1,000


      Kt TTA (kvalifikasiya olunan aktiv)		  1,000


(borc vəsaitlərinin müvəqqəti qoyuluşundan əldə olunan faizlər)








Məsələn, “Kəndçi” MMC “Nemət”, “Bərəkət” və “Ruzi” adlı müəssisələrin daxil olduğu şirkətlər qrupudur.  Əsas müəssisə (“Kəndçi” MMC) qrup üçün tələb olunan borc vəsaitlərinin əldə olunmasını təşkil edir və daha sonra həmin vəsaitləri illik tələbləri əsasında qrupa daxil olan 3 müəssisə arasında bölüşdürür. 2006-cı ildə “Kəndçi” MMC aşağıdakı borcları götürmüşdür:





	10%-li 5 illik bank krediti 		150,000 manat


	8%-li 10 illik istiqraz			500,000 manat


	13%-li 3 illik ticarət krediti		250,000 manat	


						900,000 manat





Daha sonra əsas müəssisə törəmə müəssisələrin borc vəsaitləri üzrə tələblərini təqdim etməsini xahiş edir və vəsaitlərin aşağıdakı şəkildə ayrılmasını qərara alır:





	Müəssisə		Tələb			Ayırma





	   Nemət		400,000 manat		250,000 manat


	   Bərəkət		750,000 manat		500,000 manat


	   Ruzi			500,000 manat 		150,000 manat





Müəssisələrin hər birinə verilmiş borc vəsaitləri kvalifikasiya olunan aktivlərin əldə olunmasına sərf olunmuşdur. 





Nümunə üçün yalnız “Nemət” MMC-ni nəzərdən keçirək. Müəssisəyə verilən 250,000 manat dəyərində borc vəsaitlərinin hamısının kvalifikasiya olunan aktivin əldə olunmasına sərf olunmasına baxmayaraq, vəsaitlərin təmin olduğu borc mənbəyini müəyyən etmək mümkün deyil.





Belə hallarda, məsələnin ən uyğun həllinin tapılması hər zaman müəssisə rəhbərliyi tərəfindən mühakimə tələb edir (baxmayaraq ki, bu konkret hal üçün qəbul edilməli olan yanaşma Standartın 14-cü maddəsində göstərilmişdir). 





1 aprel, 2006-ci il tarixində müəssisə, dəyəri 12,000,000 manat olan və beş il ərzində tamamlanması gözlənilən binanın tikintisinə başlamışdır. 31 dekabr, 2005-ci və 31 dekabr, 2006-cı il tarixlərinə olan qalıqlar aşağıdakı kimidir, bu tarixlərə qədər hələ heç bir faiz xərcləri kapitallaşdırılmamışdır: 








2005                      2006


                        Tikilməkdə olan bina				-                       400,000


	          Digər aktivlər          		                      12,000,000        13,600,000


						        12,000,000        16,000,000





	         5%-li uzunmüddətli istiqrazlar	                       5,000,000           5,000,000


	         6%-li uzunmüddətli bank krediti             	                 -                 4,000,000


	         8%-li uzunmüddətli bank krediti	         2,000,000          2,000,000


					                       7,000,000         11,000,000 


	         Kapital və kapital ehtiyatları 		         5,000,000           5,000,000


						       12,000,000         16,000,000





Borc tam olaraq kvalifikasiya olunan aktivlərin əldə olunmasına sərf edilmişdir.





6%-li bank krediti 31 mart, 2006-cı il tarixində alınmışdı.





İl ərzində çəkilmiş ümumi faizlər:





	5%-li uzunmüddətli istiqrazlar 	  250,000


	6%-li bank krediti			  180,000


	8%-li bank krediti			  160,000


						  590,000





Binanın tikintisi üzrə il ərzində çəkilən xərclər aşağıdakı kimi olmuşdur:





		1 aprel			  1,200,000


		1 iyul			     800,000


		1 oktyabr		     400,000


					  2,400,000	





Əvvəlcə, 6%-li bank kreditinin tikintinin maliyyələşdirilməsi üçün götürüldüyünü fərz edək. Alınan pul vəsaitləri faiz gətirən xüsusi hesabda yerləşdirilir. 2006-cı il ərzində bu hesab 20,000 manat dəyərində faiz gəliri gətirmişdir. 





Kapitallaşdırılmalı olan faiz məbləğləri aşağıdakı kimidir:


	  1,200,000 * 6% * 9/12     =        54,000     


                 800,000 * 6% * 6/12     =        24,000 


                 400,000 * 6% * 3/12     =          8,000


					     86,000


Çıxılsın fazi gəliri			     20,000					     66,000








İndi isə, müəssisənin xüsusi layihələrə aid olan borcları digər borclardan ayırmaq iqtidarında olmadığını fərz edək. Bu halda, kapitallaşdırılmalı olan faiz məbləğləri aşağıdakı düsturla tapılır:





Dövr üzrə cəmi faiz xərcləri              		x  Tikinti məsrəfləri


Cəmi borc məsrəflərinin orta çəkili məbləği                





Yəni,





			      590,000                                   =    5.9%


                      7,000,000 + (4,000,000 * 9/12)





		$1,200,000  *  5.9%  * 9/12                       =    53,100


                 $    800,000  *  5.9%  * 6/12                       =    23,600


                 $    400,000  *  5.9%  * 3/12                       =      5,900


								  82,600





Kapitallaşdırılmalı olan iki faiz məbləği arasında əhəmiyyətli fərqin mövcud olduğu aydındır. Bunun səbəbi, xüsusi məqsədlə (aktiv alışı üçün) əldə olunmuş və müvəqqəti olaraq istifadə olunmayan borc vəsaitlərinin investisiya olunması nəticəsində əldə olunan faiz gəlirinin birinci halda çəkilmiş faiz xərclərindən çıxılmalı olduğudur. Belə ki, müvəqqəti investisiya gəlirləri ümumi məqsədli borclardan çıxılmır.








Məsələn, müəssisə obyekt tikintisinə başlamışdır. Bu günə qədər tikintiyə çəkilmiş xərclər 2,000,000 manat, kapitallaşdırılmış borclar üzrə məsrəflər isə 150,000 manat təşkil edir. 


Tikintinin mahiyyət etibarilə başa çatmasına baxmayaraq, müəssisə 250,000 manat dəyərində əlavə xərclərin çəkilməsinin tələb olunacağını ehtimal edir. Bu xərclərlə əlaqədar kapitallaşdırılmış borclar üzrə məsrəflər əlavə olaraq 25,000 manat təşkil edir. 


Tikinti başa çatdırıldıqdan sonra kapitallaşdırılmalı olan cəmi məsrəflər aşağıdakı kimidir:


	Bu günə qədər çəkilmiş xərclər	2,000,000 manat


	Gələcək məsrəflər			  250,000 manat


	Bu günə qədər çəkilmiş 


borclara aid edilən məsrəflər    	150,000 manat


	Borclara aid edilən gələcək məsrəflər  25,000 manat


					          2,425,000 manat


Obyektin bazar dəyəri düşmüş və onun ilkin olaraq 2,750,000 manat dəyərində ehtimal olunmuş satış dəyəri hal-hazırda 2,350,000 manat təşkil edir.


Daha aşağı olan dəyərin 2,350,000 manat olduğu aydındır və maliyyə hesabatlarında bu məbləğ göstərilməlidir. 2,250,000 manat dəyərində ümumi tikinti xərclərinin 2,350,000 manata bərabər ehtimal olunmuş satış dəyərinə qədər gətirilməsi üçün borclara aid edilən məsrəflərin yalnız 100,000 manatı kapitallaşdırıla bilər. 








Məsələn, “Təbriz” MMC 01.08.2006-cı il tarixində dəyəri 100,000 manat olan kvalifikasiya olunan aktivin alınması məqsədilə 01.04.2006-cı il tarixində 100,000 manat borc götürmüşdür.





01.04.2006 – 01.08.2006 tarixləri arasında keçən dövr ərzində faiz və digər xərclər çəkilsə də, onların heç biri kapitallaşdırıla bilməz, çünki həmin dövr ərzində aktivin alınması ilə heç bir xərc yaranmamışdır. Həqiqətən də, aktivin faktiki olaraq əldə olunmasına qədər onun alınacağından əmin olmaq mümkün deyil. 





Məsələn, “Tərtər” MMC 01.04.2006-cı il tarixində 100,000 manat dəyərində 10%-li borc almış və əldə olunan vəsaitləri dərhal kvalifikasiya olunan aktivin alınmasına xərcləmişdir (bununla da 1-ci testin şərti təmin edilmişdir). Lakin, borc müqaviləsinə əsasən faiz xərcləri yalnız 01.08.2006-cı il tarixindən etibarən hesablanacaq. 





01.04.2006 – 01.08.2006-cı il tarixləri arasında keçən dövr ərzində kapitallaşdırıla biləcək borclar üzrə heç bir məsrəf çəkilməyəcək. 





Məsələn, “Tərtər” MMC kvalifikasiya olunan aktivin alınması məqsədilə 01.04.2006-cı il tarixində 100,000 manat dəyərində borc almış və həmin borca aid edilən ümumi məsrəflər aktivin əldə olunması dövründə 5,000 manat təşkil etmişdi (5%). Bundan əlavə müəssisə, aktivin alınması üçün hökumətdən subsidiya istəmiş və 30,000 manat dəyərində qrant almışdır.





Kapitallaşdırılmasına yol verilən borclara aid edilən məsrəflərin hesablanması üçün əldə olunan subsidiyanın dəyəri aktivin dəyərindən çıxılmalıdır. Beləliklə kapitallaşdırılmasına yol verilən məbləğ aşağıdakı kimi hesablanacaq:





	(100,000 – 30,000) * 5%	=     3,500 manat





Məsələn, müəssisə pul vəsaitlərinin çatışmazlığı problemi ilə üzləşdiyi və tikintinin davam etdirilməsi üçün əlavə xərcləri ödəyə bilməməsi səbəbindən daha sonra dayandırılan aktivin tikintisi prosesində ola bilər. Bu fəaliyyətlərin könüllü olaraq dayandırılmasıdır (baxmayaraq ki, bu qərarın verilməsinə səbəb vəsait çatışmazlığı olmuşdu). Beləliklə, həmin dövr üzrə məsrəflərin kapitallaşdırılması dayandırılmalıdır.Təfsilatlar aşağıdakı kimidir:





Müəssisə 100,000 manat dəyərində 10%-li borc almış və 01.01.2006-cı il tarixində aktivin tikintisi üzrə işlərə başlamışdır. Bu işlər 31.03.2006-cı il tarixinə qədər davam etmiş və həmin tarixdə müvəqqəti olaraq dayandırılmışdır. İşlər 01.07.2006-cı il tarixində yenidən başlamış və 31.12.2006-cı il tarixinə qədər davam etmişdir.  





Borclara aid edilən cəmi məsrəflər 10,000 manat təşkil edir (100,000 * 10%), lakin işlər yalnız 9 ay davam etdiyi üçün bu məsrəflərdən yalnız 7,500 manat (10,000 manatın 75%-I ) kapitallaşdırıla bilər . 





Eyni şəkildə, müəssisə satış üçün nəzərdə tutulmuş aktivə sahib ola, lakin çox saylı alıcıların mövcud olmasına baxmayaraq, növbəti ildə aktivin qiymətində əhəmiyyətli artım gözlənildiyi üçün onun satışını təxirə sala bilər. Bu yenə də könüllü olaraq verilmiş qərardır və aktivin hazırlanması üzrə təbii prosesin hissəsi deyildir.  Borclara aid edilən məsrəflərin kapitallaşdırılması satışın həyata keçirilməməsi üzrə könüllü qərarın qüvvədə olduğu dövrdə həyata keçirilə bilməz.





Məsələn, “Kəpəz” MMC yeni ofis binası tikməkdədir və bu məqsədlə 30,000 manat borc götürmüşdür. Tikinti işləri 01.01.2006-cı il tarixində başlamış və əsas tikinti işlərinin başa çatdırıldığı 30.06.2006-cı il tarixinə qədər davam etmişdi. Bu tarixdən sonra bir ay ərzində binanın və suvağın quruması məqsədilə bina üzərində aparılan bütün işlər müvəqqəti olaraq dayandırılmışdır. Dekorasiya işləri 01.08.2006-cı il tarixində başlamışdır.





İşlərin dayandırıldığı dövr (iyul ayı) adi tikinti prosesinin bir hissəsidir və işlərin könüllü olaraq dayandırılması deyil. Bu halda borclara aid edilən məsrəflərin kapitallaşdırılması davam etdirilməlidir. 





Məsələn, “Təbəssüm” MMC yeni sexin tikilməsi məqsədilə iki il müddətinə 100,000 manat dəyərində 10%-li borc götürmüşdür. Sexin tikintisi 9 aylıq müddət tələb edir. 


Bu borc üzrə cəmi faiz xərcləri 20,000 manat təşkil edir, lakin onların yalnız 9/24 hissəsi (alış (sexin tikintisi) prosesi ərzində çəkilmiş hissəsi, yəni 7,500 manat) kapitallaşdırıla bilər. 








Məsələn, müəssisə yeni ofis binasının tikintisini başa çatdırmışdır. Aşağıdakı iki bənd istisna olmaqla, bütün işlərin mahiyyət etibarilə tamamlanmış olduğu ınanılır:  ????





Sədrin ofisinin qapısı qəhvəyi rəngli qırmızı ağacdan düzəldilmişdir. O, qapının qara rəngli qırmızı ağacdan olmasını istəyir


Kompüter şəbəkəsinin kabel sistemi artıq quraşdırılmış, lakin yenidən quraşdırılmalı olacaqdır (yanlış kabellər istifadə olunmuşdur). Binada 150-yə yaxın kompüter vardır və onların hamısı arasında şəbəkə qurulmalıdır.





(a) bəndində göstərilən dəyişiklik həqiqətən də “cüzidir”. Sədrin ofisinin qapısının hansı ağacdan düzəldiləcəyinin binanın fəaliyyətinə heç bir təsiri olmayacaq. Bu dəyişiklik tamamilə kosmetik xarakterlidir. Beləliklə, bu, borclara aid edilən məsrəflərin kapitallaşdırılmasının davam etdirilməsi üçün səbəb kimi istifadə oluna bilməz.





Lakin, (b) bəndində göstərilən dəyişiklik daha ciddidir. Ofisin kompüterlər olmadan da fəaliyyət göstərməsi mümkündür, lakin kompüterlər işə salındıqdan və onlar arasında şəbəkə qurulandan sonra onun səmərəliliyi əhəmiyyətli dərəcədə artacaqdır. Kabel sistemi düzgün qurulmazsa, kompüterlər arasında şəbəkə olmayacaq və ofisin fəaliyyət səmərəliliyi ciddi şəkildə aşağı düşəcəkdir. Bu halda, tələb olunan dəyişikliyi “cüzi” olaraq xarakterizə etmək mümkün deyil.








Məsələn, tikinti müəssisəsi 25 evdən ibarət kompleksin tikintisi üçün 3 il müddətinə 1,800,000 manat dəyərində 10%-li borc götürmüşdür. Beləliklə, borclara aid edilən illik faiz xərcləri 180,000 manat təşkil edir.





Hər evin tikintisi tamamlandıqca, kapitallaşdırılması dayandırılmalı olan borclara aid edilən məsrəflərin nisbəti 4% azaldılır (1/25). 





Tikinti işləri 01.01.2006-cı il tarixində başlamış və birinci ildə artıq 6 evin tikintisi tamamlanmışdı. Bu evlərin hər birinin tikintisi 2 ay müddəti tələb etmiş və onlardan sonuncusu 31.12.2006-cı il tarixində tamamlanmışdı. Beləliklə, həmin iki aylıq dövrlərin hər biri üzrə kapitallaşdırıla bilən borclara aid edilən məsrəflərin maksimum məbləği 30,000 manat təşkil edir (180,000/6). Lakin bu qayda yalnız birinci 2 ayda tətbiq olunacaq, daha sonra kapitallaşdırılacaq xərclərin hissəsi hər ev tamamlandıqca 4% azaldılacaqdır. Kapitallaşdırıla biləcək məsrəflərin ümumi məbləğinin göstərildiyi cədvəl aşağıda verilmişdir:


Tikintisi		Kapitallaşdırılacaq  X  2 aylıq cəmi  =  	Kapitallaş-


tamamlanmış evlər	hissə			xərclər	     	dırılmışdır





	0		 100%		             30,000		      30,000


	1		   96%		             30,000		      28,800


	2		   92%		             30,000		      27,600


	3		   88%		             30,000		      26,400


	4		   84%		             30,000		      25,200


	5		   80%		             30,000		      24,000


								     162,000











Məsələn, 2006-cı ildə “Badam” MMC, kvalifikasiya olunan aktivlərin əldə olunması məqsədilə müxtəlif mənbələrdən 400,000 manat məbləğində müxtəlif faiz dərəcəli borclar almışdır. 11% kapitallaşdırma dərəcəsi tətbiq olunduqdan sonra 44,000 manat dəyərində borclara aid edilən məsrəflər kapitallaşdırılmışdır. Maliyyə hesabatlarında veriləcək müvafiq qeyd aşağıdakı kimi olacaq:





“Badam MMC torpaq, tikili və avadanlıqlar kimi təsvir olunan kvalifikasiya olunan aktivlərin alışı zamanı çəkilmiş borclara aid edilən məsrəflərin kapitallaşdırılması siyasətini qəbul etmişdir. 2006-cı il ərzində 11% kapitallaşdırma dərəcəsi tətbiq olunduqdan sonra 44,000 manat dəyərində xərclər kapitallaşdırılmışdır. 

